
GOUVENE CUOMO DEZIYEN TERENCE J. O'LEARY POU DIRIJE BIWO BATAY
KONT ESTIPEFYAN

Jodi a Gouvené Andrew M. Cuomo te anonse deziyasyon Terence J. O'Leary, ki te pwokiré pou
Biwo Pwokire Espesyal kont Estipefyan pou Vil New York pa two lontan, pou dirije Biwo Batay
kont Estipefyan (Bureau of narcotics Enforcement — BNE) nan Depatman Sante Eta New York.
Mesye O'Leary ap antre nan inite a demen.

Gouvene Cuomo di konsa, “Krim ki gen pou we ak itilizasyon ak distribisyon preskripsyon
dwaog ilegal se yon menas pou sante piblik ki mande eksperyans nan ankét ak nan pouswit jidisyé
Terence O'Leary ap pote nan pozisyon sa a. Li montre kapasite li nan batay kont trafik dwog
ilegal, epitou li gen bon konpreyansyon bezwen pou nouvo estrateji sante piblik pou batay kont
krim sa yo. Li pral reprezante yon kokennchenn avantaj pou administrasyon sa a.”

Nan pozisyon li nan Biwo Pwokire Espesyal kont Estipefyan, Mesye O'Leary te sipévize anket
sou oganizasyon k ap feé trafik estipefyan pandan lontan ak operasyon blanchiman lajan, epitou i
te kowodone anket nan plizye jiridiksyon ak pouswit jidisye avek ajans federal, ajans eta, ak
ajans entenasyonal yo.

Nan ane 2009, Mesye O'Leary te jwenn lone U.S. Federal Drug Agents Foundation, Drug
Enforcement Administration, New York Drug Enforcement Task Force, Biwo Pwokire Espesyal
kont Estipefyan pou travay li. Li gradye nan Loyola College nan Maryland ak nan Seton Hall
University School of Law.

Bridget G. Brennan, Sipévize Mesye O'Leary ak Pwokiré Espesyal kont Estipefyan pou Vil New
York, di konsa, “Terry O'Leary se yon kokennchenn avoka entelijan ki gen eksperyans, epitou li
gen yon bon eksperyans nan travay ankét. Pandan dizan li pase nan Biwo Pwokiré Espesyal
kont Estipefyan, pa two lontan kom avoka-konsey pou anket, Terry te swiv pi bon prensip etik,
epitou li te montre vré devouman ak angajman nan travay li. Nou pa ka tann pou travay avek i
nan nouvo fonksyon li a.”

BNE responsab pou pwoteje sante piblik la. Pou fé sa, | ap idantifye itilizasyon ilegal ak trafik
preskripsyon sibstans kontwole, epitou | ap ede sant sante yo ak dokté k ap ekri preskripsyon yo
pou yo evite detounman sibstans kontwole yo. BNE swiv ak kontwole sibstans kontwole yo,
epitou li fe efo prevansyon kont abi medikaman sou preskripsyon pou paran yo, edikate yo, ak
pwofesyonel swen sante yo.

Mesye O'Leary pral travay pou agrandi apwoch ki pi o ak pi detaye pou batay kont vol
preskripsyon yo te komanse fé nan Depatman Sante ane sa a. Estrateji sa yo ap pemeét espétiz
Depatman an analize ak evalye dosye swen sante yo ak done sou preskripsyon yo pou idantifye
krim ak detounman preskripsyon yo, epitou pou devlope estrateji sante piblik pou bay repons
pou ogmantasyon disponibilite medikaman sou preskripsyon yo. BNE ap kolabore pi plis avek
gouvenman an ak enstitisyon sekté prive a pou batay kont abi dwog nan domen sante mantal, abi
estipefyan, ak kontwol doulé.

BNE bay plis pase 175 milyon bon jan Preskripsyon Ofisyél nan Eta New York chak ane pou

plis pase 95,000 pratisyen toupatou nan Eta a, pou ede asire preskripsyon dokte yo ekri a legal,
epi pou asire yo kapab swiv preskripsyon sa yo.

